
  

 
 
 
 

Incumbensas da las persunas 
incumbensadas per la promoziun da la 
sanadad e per la prevenziun 
sin plaun communal 
 

Finamira 
 
La promoziun da la sanadad e la prevenziun pertutgan tut ils secturs da la 
politica communala. La finamira è quella d'integrar la promoziun da la sanadad 
en il svilup communal e da stgaffir structuras che promovan la sanadad ed il 
bainstar da l'entira populaziun. Ultra da quai survegn l'infurmaziun regulara da la 
populaziun davart las disas e davart las cundiziuns da viver che promovan sia 
sanadad ina impurtanza speziala. 
 

Organisaziun 
 
Per regla surpiglia la commembra u il commember da la suprastanza communala 
ch'è responsabel per ils fatgs da sanadad l'incumbensa da la persuna 
incumbensada per la promoziun da la sanadad e per la prevenziun (IPSP) sin 
plaun communal. L'incumbensa po eventualmain vegnir surdada ad in'autra 
persuna adattada da la vischnanca. 
 

Incumbensas da la IPSP (vischnancas) 
 
Incumbensas generalas 

 collavuraziun cun ils posts da servetsch chantunals e cun ils posts 
spezialisads incumbensads dal chantun (p.ex. Agid grischun cunter aids) 

 participaziun a conferenzas regiunalas ed a dietas chantunalas 

 collavuraziun e coordinaziun da las mesiras e dals projects cun las 
persunas cumpetentas sin plaun communal 

 
Incumbensas iniziativas 

 planisaziun e realisaziun da mesiras e da projects da vischnancas che 
promovan la sanadad, en cas da basegn en collavuraziun cun la partiziun 
per la promoziun da la sanadad e per la prevenziun da l'Uffizi da sanadad 

 inoltraziun dal preventiv a l'autoritad cumpetenta per mesiras e per 
projects da la promoziun da la sanadad e da la prevenziun en la 
vischnanca 

 
Incumbensas d'infurmaziun 

 infurmaziun e cussegliaziun da l'autoritad communala davart dumondas 
da la promoziun da la sanadad e da la prevenziun en la vischnanca 

 enviament dal material d'infurmaziun a la gruppa en mira respectiva 

 lavur da publicitad 

